அறிவியல் மற்றும் தற்காலத் தேவைகளுக்கேற்ற தமிழெழுத்துச் சீர்திருத்தமும் அவற்றைக் கணினி மற்றும் கைபேசி செயல்பாட்டிற்குப் பயன்படுத்தும் முறையும்
த. ஞான பாரதி
மத்திய தோல் ஆராய்ச்சி நிலையம், சென்னை – 600 020

எழுத்தொலியும் இலக்கணமும் இணைந்து தமிழ் சொற்களை உருவாக்குகின்றன.  கடந்த சில நூற்றாண்டுகளாகவே பிற மொழிகளின் தாக்கத்தை தமிழ் எதிர்கொள்ள வேண்டியிருந்தது.  ஆனால், அவ்வாறு ஏற்றுக்கொண்ட சொற்களில் பல, தமிழின், தமிழரின் ஆளுமையால், இலக்கண மற்றும் வழக்குமுறைக்கேற்ப தமிழாக்கப்பட்டன.  இன்று அறிவியல், கலை, தகவல், வணிகம், தொடர்பு மற்றும் தொழில்நுட்பம் என பல்வேறு துறைகளிலும் தமிழர் ஈடுபட்டிருப்பதால், பல காரணங்களால், இலக்கண நெறியைத் தளர்த்த வேண்டிய நிலை ஏற்பட்டுள்ளது.  அதனால் அறிவியல் சொற்களையும் பிற மொழிச் சொற்களையும் தமிழாக்கம் செய்யாமலே பயன்படுத்துகிறோம். இத்தளர்வால், தமிழ் எழுத்துக்களைக் கொண்டு நாம் ஏற்றுக்கொண்ட பல்வேறு சொற்களத் தெளிவாக எழுத, எழுதியவற்றை சரியான முறையில் படிக்க, இயலாத நிலை/தடங்கல் ஏற்பட்டிருக்கிறது. எனவே, தமிழ் சொற்களைப் போல பிறசொற்களையும் தவறின்றி எழுத, அவற்றை தெளிவாகப் படித்துணரக்கூடிய நிலையில் மொழி இருக்க வேண்டுமாதலால் தமிழில் எழுத்துச் சீர்த்திருத்தம் அவசியமாகிறது. 

தமிழர் பல்லாண்டுகளாக பயன்படுத்தும் ஒலிகளில், குறிப்பிட்டவற்றிக்கு தமிழ் எழுத்துக்களை வரையறுத்து, பிற ஒலிகளுக்கும், மேலும் தற்காலத்தில் பரவலாக ஏற்றுக்கொண்டிருக்கும் தமிழல்லாத ஒலிகளுக்கும், புதிய எழுத்துக்கள் உருவாக்கப்பட்டுள்ளன. இவ்வாறு உருவான புதிய எழுத்துக்கள் தமிழ் எழுத்துக்களை ஒத்திருக்கும் வரிவடிவங்களாகவும், தமிழெழுத்துக்களை அறிந்தோர் உணரும்படியும், மாற்றங்களை ஏற்றும் அல்லது தவிர்த்தும் படிக்கக்கூடிய நிலையிலும் அமைந்துள்ளன. 


அங்கம், பாசம், படம், பாதம், ஐம்பது, உவமை என்ற சொற்களில் வரும் ககர, சகர, டகர, தகர, பகர, வகர ஒலிகளுக்கு முறையே , , , , ,  என தனி வரிவடிவங்கள் உருவாக்கப்பட்டுள்ளன. தற்காலத்தில் பயன்படுத்தப்படும் ஃப்ரான்ஸ், ஃபாரன்ஹீட் போன்ற சொற்களில் வரும் ஃப் (ஃப) என்ற ஒலிக்கான வரிவடிவம்  () என எளிமையாக்கப் பட்டுள்ளது. அதேபோல, Zen, zip, benzene போன்ற சொற்களில் வரும் ஓர் ஒலிக்கு பயன்படும் ஜ் என்ற எழுத்திற்கு பதிலாக  என்ற புதிய வரிவடிவம் அறிமுகப்படுத்தப்படுகிறது. இச்சீர்திருத்தத்தில் நடைமுறைப்படுத்தும் பொழுது ஏற்படக்கூடிய சிக்கல்களும் அதற்கான தீர்வுகளும், மேலும் சில மாற்றங்களும் விவரிக்கப்பட்டுள்ளன. 

தூய, பயனிலுள்ள மற்றும் சீர்திருத்த முறையில் உருவான தமிழ் எழுத்துக்களின் அட்டவணை: 

அச்சு முறையில் அனைத்து எழுத்துக்களையும் தனித்தனியாக பயன்படுத்தலாம். ஆனால் கணினி தட்டெச்சு, கைபேசி தட்டெச்சு மற்றுமுள்ள மின்னணு தட்டெச்சுக்ளுக்கேற்றபடி தமிழ் எழுத்துக்களை சில கோர்வைகளில் ஒருங்கிணைக்க வேண்டும்.  இவ்வாறு அமைத்த சில மாதிரிகள் கீழே கொடுக்கப்பட்டுள்ளன.  இவற்றை செயலாக்க மற்றும் நடைமுறைப்படுத்த மென்பொருள் உருவாக்குதல் அவசியம். 

கணினியின் தட்டெச்சு மாதிரி : தற்பொழுது பொதுவாக காணப்படும் ஆங்கில தட்டெச்சை அடிப்படையாகக் கொண்டு இந்த மாதிரி வடிவமைக்கப்பட்டுள்ளது.  தமிழில் உள்ள அனைத்து எழுத்துக்களையும் கணினியின் 27 பட்டங்களைக் (26 ஆங்கில எழுத்துக்கள் + ;) கொண்டு எழுதலாம். ஒரெழுத்தாக வருபவை (12): இவ்வெழுத்துக்கள் தட்டெச்சின் ஒரு பட்டனை தட்ட வெளிப்படும்.  ஒருமுறைக்கும் மேல் தட்ட அதே எழுத்து திரும்பவரும். குறில் நெடிலாக வருபவை (5): இவ்வெழுத்துக்கள் ஒருமுறை தட்ட உயிர் குறிலாகவும் இருமுறை சேர்த்துத்தட்ட உயிர்நெடிலாகவும் வரும். இருவேறு எழுத்துக்கள் (10): மேல் வரிசையிலுள்ளவை அதற்குரிய பட்டனைத் தட்டவும், கீழ் வரிசையிலுள்ளவை கூடுதலாக H பட்டனையோ அல்லது SHIFTSHIFT பட்டனையோ சேர்க்க வெளிப்படும். ச்/ஸ் என்ற எழுத்துக்களில் மெய் ‘ஸ்’ ஆகவும்  உயிர்மெய் ‘’ ஆகவும் வரும்.  

தமிழ் கணினி மற்றும் கைபேசி பயன்பாட்டில் இன்றைய தேவைகளுக்கும் வருங்காலத் தேவைகளுக்கும் செய்யவிருக்கும் மாற்றங்களும் நடைமுறைகளும் இச்சீர்திருத்தத்தில் அறிமுகப்படுத்திய எழுத்துக்களையும் ஏற்றுக்கொண்டால் சிறப்பாகவும் நெடுங்கால தேவைகளை நிறைவு செய்வதாகவும் அமையும்.

